
EEPM MARABOLOW MABƐN COKO NI U KA BAARAKƐ SARIYAW 
(Sɔn kɛra nin sɛbɛn ma san 2006 Kɔnferansiba sen fɛ Mana) 

 
EEPM EGILISI LOKALIW BAARA KƐCOKO 

I. EGILISI SIKIKUN NI A KA KƐTAW 

Ala ye a ka Egilisi jɔ walisa Egilisi ka bonya kɔsɛki Ala ma. Egilisi bɛ a jɔkun dafa (1) 
batoli fɛ (Yohana 4:24; Rɔmɛkaw 12:1-3), ani (2)  ɲɔkɔn sabatili ni ɲɔkɔn ladonni fɛ (1 Kɔrɛntekaw 
8:9-13; 14:4-5, 12; Efesekaw 4:11-13, 16, 29). Egilisi bɛ a jɔkun dafa fana (3) Kibaro Duman fɔli 
ni (4) mɔkɔ ɲɔkɔn makoɲɛli fɛ (Matiyu 28:18-19; 25:31-46; Luka 10:25-37; Kɛwalew 1:8; 2 
Kɔrɛntekaw 8:1-15). 

II. EGILISI MƆKƆYA 

Mɔkɔ o mɔkɔ ye dannaya kɛ Yesu la, mɔkɔ o mɔkɔ sɔnna Yesu ka kɛ a Kisibaa ni a Matiki 
ye, o bɛ se ka kɛ an ka Egilisi mɔkɔ ye ni a bɛ Egilisi mɔkɔya fɛ. O tiki ka an ka Egilisi ka dannaya 
jɔsenw ni a ka baara taabolow jateminɛ sani a ka fɛn dɔ latikɛ. Egilisi mɔkɔw bɛɛ bɛ u ka nilifɛnw 
bila baara la Egilisi mɔkɔw bɛɛ ka nafa ni u ka ɲɛtaa kosɔn. Egilisi mɔkɔw bɛ u jɔyɔrɔ fa fana 
Egilisi ka kɛtaw bɛɛ la. 

Ni dannabaa dɔ bɔra Egilisi wɛrɛ la ka na an ka Egilisi la, an bɛ a ko sɛkɛsɛkɛ a bɔyɔrɔ la 
fɔlɔ sani an ka baara kalifa a ma. 

Ni Egilisi mɔkɔ dɔ b’a fɛ ka yɛlɛma Egilisi wɛrɛ la, a ka kuma Egilisi lokali kɔnsɛyi mɔkɔ 
dɔ fɛ walisa a taayɔrɔ ka dɔn. 

Egilisi karamɔkɔ ka sɛbɛn labɛn ka di dannabaa yɛlɛmata ma walisa a ka o di a ka Egilisi 
kura karamɔkɔ ma. O sɛbɛn ye seereya sɛbɛn ye dannabaa kun kan k’a jira ko o dannabaa tun bɛ 
batoli kɛ i fɛ. A ye baara minnu kɛ k’a to Egilisi kɔnɔ olu fana bɛ se fɔ sɛbɛn kɔnɔ. 

III. EGILISI LOKALI KƆNSƐYI MƆKƆW JOKOW NI U KA BAARA KƐTAW 

Karamɔkɔ tɛ se ka baara bɛɛ kɛ Egilisi kɔnɔ. A man kan k’a ɲini yɛrɛ ka baara bɛɛ kɛ 
Egilisi kɔnɔ. Ale de ye Egilisi ɲɛmɔkɔ fɔlɔ, a ka ɲi dannabaa dɔw ka ɲɛnatɔmɔ walisa ka jɛ a fɛ 
Egilisi ɲɛminɛli baara la. 

1. Egilisi lokali Kɔnsɛyi ka kɛtaw 
Egilisi baarakɛlaw ni karamakɔ jɛlen de ye Egilisi lokali kɔnsɛyi ye. U ka kɛta dɔw filɛ 

ninnu ye: 
- Egilisi lokali kɔnsɛyi ye jɛkulu ye min bɛ kow latikɛ, ka kow waleya, ani ka ko latikɛlenw ni 

waleyalenw kiimɛ Egilisi kɔnɔ. 
- Kɔnsɛyi mɔkɔw bɛ Egilisi ka san kelen fɛnbontaw dansiki. 
- Kɔnsɛyi mɔkɔw bɛ Egilisi ka san fɛnbotaw sɔrɔ fɛɛrɛw ni san musakaw sɔrɔ coko ɲini. 
- Kɔnsɛyi mɔkɔw bɛ dɛlili kɛ Egilisi ye. 

- Kɔnsɛyi mɔkɔw bɛ u jɔyɔrɔ fa jama ladon na Egilisi ka jama lajɛw sen fɛ i n’a fɔ kari don batoli, 
kɔɲɔw ni jama lajɛ wɛrɛw. 

- Kɔnsɛyi mɔkɔw bɛ u jɔyɔrɔ fa Egilisi ka baarabolofaraw la ani u bɛ u seko kɛ ka dannabaa caman 
sendo baara la Egilisi kɔnɔ. 

- Kɔnsɛyi mɔkɔw bɛ gwɛlɛyaw ban dannabaaw ni ɲɔkɔn cɛ. 
- Kɔnsɛyi mɔkɔw bɛ kololi ko latikɛ ni Egilisi mɔkɔ dɔ ka kan ni kololi ye. 
- Kɔnsɛyi mɔkɔw bɛ taa bɔ dannabaaw ye ka u lamɛn, ka u laadi, ka u lajija. 

Egilisi lokali kɔnsɛyi bɛ lajɛ kalo o kalo. Karamɔkɔ bɛ o lajɛ ɲɛminɛ. 
Egilisi lokali kɔnsɛyi bɛ kuraya wote fɛ san saba o san saba nka karamɔkɔ ka jɔyɔrɔ tɛ 

yɛlɛma. 

2. Mɔkɔ sifa min bɛ se ka kɛ Egilisi lokali kɔnsɛyi mɔkɔ ye 
Egilisi kɔnsɛyi mɔkɔw ye cɛw ni mosow ye minnu bɛ ɲɛnatɔmɔ Egilisi baara kosɔn ka da u 

joko ɲumanw ni u sekow kan. Cɛ minnu bɛ ɲɛnatɔmɔ ni baara kosɔn olu ka kɛ moso kelen tikiw 
ye. U ka u denw ni u ka sow mara koɲuman. U ka kɛ mɔkɔ sɛbɛw ye, gundo marabaaw, seereya 
ɲuman tikiw. U ka kɛ dannamɔkɔw ni ɲɛjirabaaw ye dannabaaw ɲɛkɔrɔ, kuma ni kɛwalew ni 
kanuya ni dannaya ani jɛlenya la, walisa dannabaaw ka se ka u ladeke (1 Piɛrɛ 5:3; 1 Timote 3:8-
12; 2 Timote 2:2; 1 Kɔrɛntekaw 4:2). Moso minnu bɛ ɲɛnatɔmɔ ni baara kosɔn olu ka kɛ mɔgɔ 
sɛbɛw ye, u kana kɛ mɔgɔ tɔgɔ tiɲɛnbaaw ye. U ka kɛ yɛrɛminɛbaaw, dannamɔgɔw ye fɛn bɛɛ la. 

3. Egilisi lokali kɔnsɛyi mɔkɔ kelen kelen ka kɛtaw 
Egilisi lokali kɔnsɛyi ka kɛ mɔkɔ kɔnɔntɔn (9) ye: karamɔkɔ ni dannabaa sekin (8). Egilisi 

lokali kɔnsɛyi mɔkɔw filɛ: 1) Egilisi ɲɛmɔkɔ, o ye karamɔkɔ ye. 2) Egilisi ɲɛmɔkɔ dankan, 3) 
Egilisi warimarabaa, 4) Egilisi warimarabaa dankan, 5) Egilisi sɛbɛnnikɛla, 6) Egilisi mosow 
ɲɛmɔkɔ, 7) Egilisi jenɛsi ɲɛmɔkɔ, 8) Egilisi warikow sɛkɛsɛkɛbaa, 9) Egilisi kɔnɔ Kibaro Duman 
fɔli ni sabatili ɲɛmɔkɔ 

a) Karamɔkɔ, Egilisi kɔnsɛyi ɲɛmɔkɔ 
Karamɔkɔ de ye Egilisi ɲɛnimɛbaa fɔlɔ ye sabu Ni Sɛnu ye ale de kɛ Egilisi kɔlɔsibaa ni a 

marabaa ye (Kɛwalew 20:28).  Coko wɛrɛ la Ala ye karamɔkɔ ni ɲɛminɛbaa wɛrɛw di Egilisi ma 
walisa Ala ka mɔkɔ sɛnumaw ka labɛn Ala ka kuma baara kama, ka to ka dɔ fara Krisita farikolo 
kan, fɔ u bɛɛ ka kɛ kelen ye dannaya ni Ala Denkɛ dɔnniya la. Ala ka mɔkɔw ka kɛ mɔkɔ mɔlenw 
ye, fo ka se Krisita ka dafalenya jɔ kun dama ma. U kana to denmisɛnya la tun. U kana yikiyiki ka 
ɲɔni ka taa yan fɛ ani yen fɛ kalan sifa bɛɛ fiɲɛ fɛ mɔkɔw ka nanbara ni u ka mɔkɔ lafilili kekuya 
coko dulenw la (Efesekaw 4:12-14).  

Karamɔkɔ ka kɛ dannamɔkɔ ni ɲɛjirabaa ni ɲɛminɛbaa ɲuman ye dannabaaw ɲɛkɔrɔ, kuma 
ni kɛwalew ni kanuya ni dannaya ani jɛlenya la, walisa dannabaaw ka se ka a ladeke iko ale yɛrɛ bɛ 
Yesu Krisita ladeke coko min (1 Kɔrɛntekaw 4:1-2; Filipekaw 3:17; 2 Tesalɔnikɛkaw 3:9; 1 Timote 
4:12; Tite 2:7; 1 Piɛrɛ 5:3). 
A ka baaraw filɛ ninnu ye: 
-  Ale de ye Egilisi tɔkɔ la mɔkɔ ye jamana faŋabondaw ni jɛkulu wɛrɛw ɲɛkɔrɔ. 

-  A bɛ Egilisi makow ni Egilisi mɔkɔw makow dajira Ala la tuma bɛ dɛlili fɛ. 
-  A bɛ a janto batoli labɛn ko ɲuman na. 
-  Iko sakagwɛnna ɲuman, a bɛ a janto dannabaaw la ka u balo ni Ala ka kuma labɛnnen ɲuman ye, 

ka u taŋa cɛnnikɛlaw ma. A bɛ taafan jɛlen don Egilisi kɔrɔ. 
-  A bɛ a seko kɛ ka Ni Sɛnu ka kelenya sabati dannabaaw ni ɲɔkɔn cɛ. 
-  A bɛ fɛɛrɛw siki sen kan walisa ka Egilisi dɛmɛ ka a yɛrɛ ɲɛminɛ, ka dɔ fara a yɛrɛ kan ani ka 

jɔn ni a yɛrɛ ka musakaw ye. 
-  A bɛ den tɔkɔ daw, ni furusiriw, ni sukow, ni batiseliw ani Matiki ka fana ɲɛnabɔ coko latikɛ. 
-  A bɛ jija dannabaaw kalanni la walisa u ka kɔkɔ dannaya la. 
-  A bɛ taa bɔ dannabaaw ye ka u lamɛn, ka u kalan, ka u laadi, ka u lajija. 
-  A bɛ Kibaro Duman fɔ fɛɛrɛw siki sen kan. 
-  A bɛ i janto baara bolodalenw waleyali la. 
-  A bɛ Egilisi baarabolofaraw ka baaraw taabolo jateminɛ. 
-  A bɛ a seko kɛ walisa Egilisi mɔkɔw bɛɛ bolo ka don Ala ka baara la. 
-  A bɛ i dantikɛ Egilisi ye san o san. 

b) Egilisi kɔnsɛyi ɲɛmɔkɔ dankan 
1. Ale de ye Egilisi kɔnsɛyi ɲɛmɔkɔ filanan ye. 
2. Egilisi kɔnsɛyi ɲɛmɔkɔ dankan bɛ ɲɛnatɔmɔ Egilisi jamalajɛba fɛ ka baara kɛ san saba kɔnɔ. 
3. Mɔkɔ min bɛ ɲɛnatɔmɔ ka kɛ Egilisi kɔnsɛyi ɲɛmɔkɔ dankan ye, a k’a sɔrɔ ko o ye san fila (2) 

sɔrɔ Egilisi kɔnɔ ka ban. O la a bɛ dɔ dɔn Egilisi taabolo la. Egilisi kɔnsɛyi ɲɛmɔkɔ dankan ka 
kɛ ɲɛjirabaa ni ɲɛminɛbaa ɲuman ye dannabaaw ɲɛkɔrɔ, kuma ni kɛwalew ni kanuya ni dannaya 
ani jɛlenya la, walisa dannabaaw ka se ka a ladeke iko ale bɛ Yesu Krisita ladeke coko min 
(Filipekaw 3:17; 2 Tesalɔnikɛkaw 3:9; 1 Timote 4:12; Tite 2:7; 1 Piɛrɛ 5:3).  Ka fara a ka 
sɛnumaya ni a ka seereya ɲuman kan, a ka kɛ mɔkɔ ye waati bɛ min bolo ka taa lajɛw la ani ka 
se ka Egilisi kɔnsɛyi ɲɛmɔkɔ dankan ka baara dansikilenw kɛ. A kana kɛ dannaba kura ye. A ka 
kɛ dannabaa ye min bɛ Egilisi ka dannaya fɔlenw ni Egilisi taabolow faamu. 

4. Ale ye karamɔkɔ dɛmɛbaa fɔlɔ ye Egilisi kɔnɔ. 
5. Ni fɛn dɔ ye Egilisi karamɔkɔ bali a ka baara la, ale ni kɔnsɛyi mɔkɔ tɔ bɛ a nɔ ta. O de kɔsɔn a 

ka kan ka kɛ Egilisi ka fɛnbontaw ni a ka baara kɛ fɛɛrɛw kalama walisa a ka se ka taa ɲɛ ni 
baara ye sani Egilisi karamɔkɔ ka kɔsɛki a ka baara la. Ni Egilisi karamɔkɔ kɔsɛkila, sani a ka 
baara daminɛ, a ni dankan ka ɲɔkɔn ye fɔlɔ walisa o ka i dantikɛ a ye.  

6. Ni Egilisi karamɔkɔ bɔra Egilisi la, wala ni fɛn dɔ b'a bali ka to karamɔkɔya la, kɔnsɛyi ɲɛmɔkɔ 
dankan ni kɔnsɛyi mɔkɔ tɔ bɛ a nɔ ta sani disitiriki kɔnsɛyi wala kɔnsɛyiba ka karamɔkɔ wɛrɛ 
bila Egilisi kun na. Ni karamɔkɔ kura sikira Egilisi kunna, Egilisi lokali kɔnsɛyi bɛ a bila sira 
Egilisi coko kun kan ni ka bila a kɔ walisa a ka u ɲɛminɛ. 

c) Egilisi sɛbɛnnikɛlan 
1. Egilisi sɛbɛnnikɛlan ka kɛ ɲɛjirabaa ni ɲɛminɛbaa ɲuman ye dannabaaw ɲɛkɔrɔ, kuma ni 
kɛwalew ni kanuya ni dannaya ani jɛlenya la, walisa dannabaaw ka se ka a ladeke iko ale bɛ Yesu 

Krisita ladeke coko min (Filipekaw 3:17; 2 Tesalɔnikɛkaw 3:9; 1 Timote 4:12; Tite 2:7; 1 Piɛrɛ 
5:3). 
2. Egilisi sɛbɛnnikɛlan bɛ ɲɛnatɔmɔ Egilisi jamalajɛba fɛ ka baara kɛ san saba kɔnɔ. 
3. Egilisi sɛbɛnnikɛlan bɛ Egilis ka lajɛw kobaw sɛbɛn ka ɲɛ kaye kɔnɔ. Fɛn minnu bɛ sɛbɛn kaye 
kɔnɔ olu dɔw filɛ ni ye : a) lajɛ kɛ yɔrɔ, a don, a kalo, a san; b) mɔkɔ minnu nana lajɛ la; c) Mɔkɔ 
minnu tun ka kan ka kɛ lajɛ yɔrɔ la nka ni u ma se ka kɛ yen; d) ko ɲɛnabɔtaw ; e) kuma minnu 
fɔra lajɛ la, u fɔbaaw tɔkɔ bɛ sɛbɛn ; f) ko latikɛlenw jama fɛ; g) ko minnu ka kan ka ɲɛnabɔ kɔfɛ; 
h) kunafoniw ; i) lajɛ wɛrɛ waati ni a kɛ yɔrɔ. 
4. Lajɛ bannen kɔ, bɛn kɛra ko minnu kan, a bɛ o kɛ a danna sɛbɛn ye ka ci kɔnsɛyi mɔkɔw bɛɛ ma. 
O sɛbɛn de bɛ kalan Egilisi bɛɛ ye. Mɔkɔ tɔkɔ tɛ kɛ o la fɔ ni kuma kɛlen bɛ mɔkɔ dɔ ko la. 
5. A bɛ lajɛ koba sɛbɛnnenw dɔ ci disitiriki kɔnsɛyi ma. 
6. Ni lɛtɛrɛw wala fɛn wɛrɛw ka kan ka sɛbɛn, Egilisi ɲɛmɔkɔ bɛ se ka o kalifa a ma. 

d) Egilisi warimarabaa 
1. Egilisi warimarabaa ka kɛ ɲɛjirabaa ye dannabaaw ɲɛkɔrɔ, kuma ni kɛwalew ni kanuya ni 

dannaya ani jɛlenya la, walisa dannabaaw ka se ka u ladeke (1 Piɛrɛ 5:3; 1 Timote 3:8-12). A 
ka kɛ dannamɔkɔ ye (2 Timote 2:2; 1 Kɔrɛntekaw 4:2). A ka sɔrɔ mɔkɔ ye min bɛ waari baara 
coko faamu wala min bɛ sɔn ka kalan sɔrɔ wari baara coko kun kan. 

2. Egilisi warimarabaa bɛ ɲɛnatɔmɔ Egilisi jamalajɛba fɛ san saba baara kosɔn. 
3. A bɛ Egilisi wari maara. 
4. Egilisi wari don coko ni a bɔ coko jɛyalen ka sɔrɔ kaye kɔnɔ a bolo tuma bɛɛ. Fɛn minnu ka kan 

ka sɔrɔ kaye kɔnɔ olu dɔw filɛ ninw ye : a) don, kalo, san ; b) wari don coko ni a bɔ sababu 
kɛsu la ; c) wari min donna kɛsu la ; d) wari min bɔra kɛsu la ; e) wari min tora kɛsu la. 

5. Ni Egilisi ka kan ka wari ci yɔrɔ wɛrɛ, a bɛ o ko ɲɛnabɔ. 
6. Ni a bɛ miiri ko fɛɛrɛ ɲuman dɔ bɛ ye walisa ka wari ladon kɛsu la, a bɛ se ka o dajira kɔnsɛyi 

la. 
7. Egilisi warimarabaa tɛ se ka wari bɔ a yɛrɛma fɔ ni min latikɛra kɔnsɛyi fɛ. 
8. Ni wari ko dɔ ka kan ka ɲɛnabɔ, o ci bɛ se ka kalifa a ma. 
9. Egilisi warimarabaa bɛ se ka san musaka dantikɛ ka o dajira kɔnsɛyi la san daminɛ la. 
10. Egilisi warimarabaa ka baara bɛ sɛkɛsɛkɛ senɲɛ saba (3) san kɔnɔ. 
11. Egilisi warimarabaa b'i janto Egilisi ka minanw na. 

e) Egilisi warimarabaa dankan 
1. Egilisi warimarabaa dankan ka kɛ ɲɛjirabaa ye dannabaaw ɲɛkɔrɔ, kuma ni kɛwalew ni kanuya 

ni dannaya ani jɛlenya la, walisa dannabaaw ka se ka u ladeke (1 Piɛrɛ 5:3; 1 Timote 3:8-12). A 
ka kɛ dannamɔkɔ ye (2 Timote 2:2; 1 Kɔrɛntekaw 4:2). A ka sɔrɔ mɔkɔ ye min bɛ waari baara 
coko faamu wala min bɛ sɔn ka kalan sɔrɔ wari baara kun kan. 

2. Egilisi warimarabaa dankan bɛ ɲɛnatɔmɔ Egilisi jamalajɛba fɛ san saba baara kosɔn. 
3. A bɛ Egilisi warimarabaa dɛmɛ. 
4. Ni fɛn dɔ bɛ Egilisi warimarabaa bali ka baara kɛ, Egilisi warimarabaa dankan bɛ a nɔ ta. 

f) Egilisi Jenɛsi ka kɔnsɛyi ɲɛmɔkɔ 
1. Egilisi Jenɛsi ka kɔnsɛyi ɲɛmɔkɔ ka kɛ ɲɛjirabaa ye dannabaaw ɲɛkɔrɔ, kuma ni kɛwalew ni 

kanuya ni dannaya ani jɛlenya la, walisa dannabaaw ka se ka u ladeke (1 Piɛrɛ 5:3; 1 Timote 
3:8-12). A ka kɛ dannamɔkɔ ye (2 Timote 2:2; 1 Kɔrɛntekaw 4:2). A ka sɔrɔ mɔkɔ ye min 
jijalen bɛ Ala ka baara la ani kamalenw cɛma baara ka di min ye. A ka kɛ mɔkɔ ye min bɛ se ka 
kamalenw ni npokotikiw fara ɲɔkɔn kan walisa u ka u jɔyɔrɔ fa Egilisi ɲɛfɛtaali la. 

2. A bɛ ɲɛnatɔmɔ Egilisi Jenɛsi fɛ san saba baara kosɔn. 
3. A bɛ kɛ dalaminɛ ye Egilisi Jenɛsi ka kɔnsɛyi ni Egilisi kɔnsɛyi cɛ. A bɛ kɛ dalaminɛ ye fana 

Egilisi Jenɛsi ka kɔnsɛyi ni disitiriki Jenɛsi ka kɔnsɛyi cɛ. 
4. Egilisi Jenɛsi ka kɔnsɛyi ɲɛmɔkɔ bɛ Egilisi kɔnɔ Jenɛsi jija walisa u ka u niyɔrɔ ta u ka Egilisi 

kɔnɔ baaraw ni disitiriki ni sikida baaraw la. 
5. A ni Egilisi lokaliw Jenɛsi ɲɛmɔkɔw bɛ lajɛ ka kan kow ni Ala kuma kalan jɛkuluw ko ni 

denmisɛn kalan ko ɲɛnabɔ. 
6. A ka kan ka Kamalenw ni mpokotikiw ka san fɛnbontaw ni u ka baara kɛ fɛɛrɛw ni musakaw 

dajira Egilisi kɔnsɛyi la. 

g) Kibaro Duman fɔli ni sabatili baara ɲɛmɔkɔ 
1. Kibaro Duman fɔli ni sabatili baara ɲɛmɔkɔ ka kɛ ɲɛjirabaa ye dannabaaw ɲɛkɔrɔ, kuma ni 

kɛwalew ni kanuya ni dannaya ani jɛlenya la, walisa dannabaaw ka se ka u ladeke (1 Piɛrɛ 5:3; 
1 Timote 3:8-12). A ka kɛ dannamɔkɔ ye (2 Timote 2:2; 1 Kɔrɛntekaw 4:2). A ka sɔrɔ mɔkɔ ye 
min jijalen bɛ Kibaro Duman fɔ la. 

2. A bɛ ɲɛnatɔmɔ Egilisi jamalajɛba fɛ san saba (3) baara kɔsɔn. 
3. A ni Egilisi karamɔkɔ bɛ jɛ ka Kibaro Duman fɔli ni sabatili baara boloda san kɔnɔ. 
4. A bɛ kɔnsɛyi ka Kibaro Duman fɔli fɛnbontaw ni a fɛɛrɛw dajira Egilisi kɔnsɛyi la. 
5. Jɛɲɔkɔnya ka kan ka sɔrɔ ale ni disitiriki Kibaro Duman kɔnsɛyi cɛ. 
6. A bɛ jɛ karamɔkɔ fɛ ka Kibaro Duman fɔli ni sabatili kɛ coko kalan dɔw boloda.  

h) Egilisi mosow ka kɔnsɛyi ɲɛmɔkɔ 
1. A ka sɔrɔ mɔkɔ ye min jijalen bɛ Ala ka baara la ani mosow cɛma baara ka di min ye. 
2. A bɛ ɲɛnatɔmɔ Egilisi mosow fɛ san saba baara kosɔn. 
3. A bɛ kɛ dalaminɛ ye Egilisi mosow ka kɔnsɛyi ni Egilisi kɔnsɛyi cɛ. A bɛ kɛ dalaminɛ ye fana 

Egilisi mosow ka kɔnsɛyi ni disitiriki mosow ka kɔnsɛyi cɛ. 
4. Egilisi mosow ka kɔnsɛyi ɲɛmɔkɔ bɛ Egilisi kɔnɔ mosow jija walisa u ka u niyɔrɔ ta u ka Egilisi 

kɔnɔ baaraw ni disitiriki ni sikida baaraw la. 
5. Egilisi mosow ka kɔnsɛyi ɲɛmɔkɔ bɛ mosow ka san fɛnbontaw ni u ka baara kɛ fɛɛrɛw ni 

musakaw dajira Egilisi kɔnsɛyi la. 

IV. EGILISI KA JAMALAJƐBA 

Egilisi ka jamalajɛba ye Egilisi mɔkɔw bɛɛ bɛ lajɛ de ye. Egilisi ka jamalajɛba bɛ kɛ senɲɛ 
fila san kɔnɔ. Karamɔkɔ bɛ o lajɛ ɲɛminɛ. O lajɛ kɛ kun dɔw filɛ ninnu ye: 

ITManager

-  Ka kunnafoni jɛlenw sɔrɔ Egilisi baara kɛcoko ni a taabolow ni a ka musakaw kan. 
-  Ka  siki ka kuma Egilisi ka fɛnbotaw ni a ka fɛɛrɛw ko kan. 
-  Ka bɔda ɲini ɲɔkɔn fɛ gwɛlɛya dɔw la. 
-  Ka Egilisi lokali kɔnsɛyi mɔkɔw ɲɛnatɔmɔ 

V. EGILISI NI JƐ WƐRƐW CƐ JƐƝƆKƆNYA 

1. Egilisiw ni dannabaa jɛkulu wɛrɛw fɛ jɛɲɔkɔnya 
An labɛnnen bɛ ka jɛɲɔkɔnya kɛ an ni Egilisiw ni dannabaa jɛkulu wɛrɛw cɛ, Mali kɔnɔ ani 

Mali kɔ kan, Egilisi minnu dalen bɛ a la ko Bible ye Ala ka kuma yɛrɛwolo ye ani u bɛ u seko kɛ 
ka kolo o kuma ye. An bɛ an seko kɛ walisa hɛra ka to an ni Egilisiw bɛɛ cɛ (Rɔmɛkaw 12:17-21). 
An bɛ ban fadenya ma Ala ka so kɔnɔ. An bɛ kasi Egilisi wɛrɛw fɛ u ka kasi ko la. An bɛ ɲakali 
Egilisi wɛrɛw fɛ u ka ɲakali kow la sabu dannabaaw bɛɛ ye Yesu farikolo de ye (Rɔmɛkaw 12:15). 

2. Egilisi ni diinɛ wɛrɛw 
An bɛ a dɔn ko diinɛw ka ca dukukolo kan, nka an dalen bɛ a la ko sira kelenpe de bɛ 

mɔkɔw lase Fa Ala ma, Yesu do (Yohana 3:16; 14:6; 1 Timote 2:5).  An bɛ an seko kɛ walisa hɛra 
ka to an ni an sikiɲɔkɔnw bɛɛ cɛ (Rɔmɛkaw 12:17-21). An bɛ an seko kɛ ka diinɛ wɛrɛw mɔkɔw 
kanu sabu Ala ye diɲɛ bɛɛ kanu fɔ ka Yesu ci ka sa a kosɔn. An bɛ min ɲini ni an dusukun bɛɛ ye, 
an bɛ min deli Ala fɛ an sikiɲɔkɔnw dannabaliw ko la, o ye u kisili de ye (Rɔmɛkaw 10:1). An bɛ 
sɔn ka jɛ diinɛ wɛrɛw fɛ sikida baaraw la nka an tɛ jɛ u fɛ coko si u ka batoliw la. Ka d’a Fa Ala bɛ 
tile bɔ mɔkɔ jukuw ni mɔkɔ ɲuman ye, ka sanji di mɔkɔ jukuw ni mɔkɔ ɲuman ma, an bɛ diinɛ 
wɛrɛw mɔkɔw dɛmɛ ka kɛɲɛ ni an seko ye. An bɛ o kɛ walisa ka an ka kanuya jira walew fɛ ani 
walisa ka kɛ Fa Ala ladekebaaw ye (Matiyu 5:44-45). 

3. Egilisi ni jamana faŋabondaw 
An dalen bɛ a la ko faŋa minnu bɛ yen, ko olu sikira Ala de fɛ walisa (1) ka kojukukɛlaw 

lasiran ani ka Ala ka dimiya lase u ma, (2) ka koɲumankɛlaw tanu, ka koɲuman bama jamana kɔnɔ, 
ani (3) ka kɛ baarakɛlaw ye minnu bɛ Ala sako waleya ani minnu bɛ mɔkɔ tɔw jija ka Ala sako kɛ. 
An bɛ kololo an kunna faŋaw ye sababu dama dɔw la. A fɔlɔ sabu an dara a la ko Ala sako do faŋa 
ka kɛ an kunna. A filanan, an bɛ a fɛ ka faŋa ka ɲanki fɛŋɛ. A sabanan, an b’a fɛ ka Ala ka Egilisi 
ka seereya ɲuman lakana (Rɔmɛkaw 13:1-5).  

An dalen bɛ a la ko Ala bɛ faŋaw bɛɛ kunna, ka da o kan, an bɛ Ala kanminɛ ka tɛmɛ faŋa 
kan, ni faŋa bɛ Ala sako kɛlɛ (Kɛwalew 5:29). 



Nin sɛbɛn labɛnna Dr Yusufu Danbele fɛ EEPM tɔkɔ la, ɔkutɔburukalo, san 2005 

 7 

EEPM DISTIRIKIW KA BAARA KƐ SARIYA SƐBƐN 

I. DISITIRIKI KA BAARAW 

1) Ka Yesu Krisita Kibaro Duman fɔ disitiriki fan bɛɛ la walisa mɔkɔw ka d’a la ka kisili sɔrɔ ka 
batise. 

2) Ka dannabaaw kalan Yesu Krisita ko la, ka u sabati ani ka u labɛn ka kɛ egilisiw ye bukudaw ni 
duku misɛnw ni dukubaw kinw la. 

3) Ka jɛɲɔkɔnya sabati EEPM egilisiw ni ɲɔkɔn cɛ Ala ka baara la. 
4) Ka egilisibonw ni so wɛrɛw jɔ Ala batoli ni mɔkɔ kalan ni Ala ka baara wɛrɛw kosɔn. 
5) K’a seko kɛ mɔkɔ dɛmɛni la adamadenya ni sɔrɔ yiriwali sira fɛ. 

II. DISITIRIKI LABƐN COKO 

Egilisi lokali minnu ka surun ɲɔkɔn na, olu bɛ kafo ka kɛ Egilisi kulu kelen ye min bɛ wele 
disitiriki. Disitirikiw bɛ labɛn ka kɛɲɛ ni EEPM jɛ labɛn coko ye.   

A fɔlɔ, disitiriki ka jamalajɛba bɛ ye. O jamalajɛba de bɛ disitiriki ka sariyaw ni disitiriki 
kuntilenna ni a taabolo ɲɛminɛ. Jamalajɛba bɛ disitiriki ka ɲɛmɔkɔya baara bɛɛ kunna. Disitiriki ka 
jamalajɛba bɛ kɛ senɲa fila san kɔnɔ. Jamalajɛba taabaaw ye ninnu ye: disitiriki karamɔkɔw bɛɛ ani 
mɔkɔ fila fila ka bɔ disitiriki Egilisiw bɛɛ kelen kelen na. A filanan, disitiriki ka Kɔnsɛyi bɛ yen.  
Disitiriki Kɔnsɛyi de ye disitiriki ɲɛmɔkɔya jamakulu ye min bɛ ɲɛnatɔmɔ disitiriki ka jamalajɛba fɛ 
ka disitiriki ka kow ɲɛnabɔ disitiriki ka jamalajɛbaw ni ɲɔkɔn cɛ. Disitiriki Kɔnsɛyi mɔkɔw filɛ 
ninnu ye: 1) Disitiriki ɲɛmɔkɔ, 2) Disitiriki ɲɛmɔkɔ dankan, 3) Warimarabaa, 4) Warimarabaa 
dankan, 5) Sɛbɛnnikɛla, 6) Mosow ɲɛmɔkɔ, 7) Jenɛsi ɲɛmɔkɔ, 8) Disitiriki warikow sɛkɛsɛkɛbaa, 9) 
Disitiriki kɔnɔ Kibaro Duman fɔ ni sabatili ɲɛmɔkɔ 
- Disitiriki kɔnsɛyi bɛ kuraya san saba (3) o san saba (3) wote fɛ. Ni disitiriki kɔnsɛyi kurayala, 

disitiriki ɲɛmɔkɔ kɔrɔ ka lɛtɛrɛ ci ka Kɔnsɛyiba ni disitiriki jɛɲɔkɔnw bɛɛ ladɔnniya yɛlɛmani 
kun kan ni ka disitiriki Kɔnsɛyi kura mɔkɔw ko fɔ jɛɲɔkɔnw ye. Kalo kelen kɔnsɛyi kurayalen 
kɔ fɛ, kɔnsɛyi kɔrɔ bɛ baara latɛmɛ kura ma. Disitiriki kɔnsɛyi kɔrɔ bɛ i dantikɛ kura ye ni kow 
kun kan: disitiriki ka dukukolow, disitiriki ka wari, disitiriki dannabaaw hakɛ ni u kundama, 
disitiriki ni jɛ wɛrɛw ka jɛɲɔkɔnya, disitiriki ka minanw, disitiriki dannabaaw hakɛ, disitiriki ka 
fɛnbontaw, disitiriki sera ka minnu kɛ ani minnu ma se ka kɛ fɔlɔ, disitiriki ka koɲɛnabɔ 
sɛbɛnw. 

- Disitiriki kɔnsɛyi bɛ lajɛ kalo fila (2) o kalo fila (2). Ko minnu ka gɛlɛn, ani minnu ka teli, 
Presidan wala a n’a ka kɔnsɛyi mɔkɔ dɔw ka lajɛ ka olu ɲɛnabɔ ka dantikɛli kɛ disitiriki 
Kɔnsɛyi ye. 

III. DISITIRIKI KƆNSƐYI NI KƆNSƐYIBA CƐ 

Disitiriki kɔnsɛyi de ye Kɔnsɛyiba bolofara ye disitiriki kunda. Ka da o kan, disitiriki 
kɔnsɛyi ka lajɛw ko latikɛlenw sɛbɛnw ka kan ka se Kɔnsɛyiba ma. 

IV. DISITIRIKI KƆNSƐYI NI KERECƐN JƐ WƐRƐW CƐ BAARA 

Ni Kerecɛn jɛ wɛrɛw b’a fɛ ka baara kɛ EEPM disitiriki dɔ fɛ, disitiriki ka Kɔnsɛyiba ka 
fɛta ɲini o ko la sani a ka baara daminɛ. 

V. DISITIRIKI KƆNSƐYI MƆKƆW NI U KA KƐTAW 

1. Disitiriki ɲɛmɔkɔ 
a) Ale de ye disitiriki kɔnsɛyi ɲɛmɔkɔ fɔlɔ ye. 
b) A bɛ se ka ɲɛnatɔmɔ karamɔkɔw cɛma wala disitiriki dannabaaw cɛma. Mɔkɔ min bɛ ɲɛnatɔmɔ, 

a k’a sɔrɔ ko o ye san fila (2) kɛ disitiriki kɔnɔ ka ban. Disitiriki ɲɛmɔkɔ ka kɛ ɲɛjirabaa ni 
ɲɛminɛbaa ɲuman ye dannabaaw ɲɛkɔrɔ, kuma ni kɛwalew ni kanuya ni dannaya ani jɛlenya la, 
walisa dannabaaw ka se ka a ladeke iko ale bɛ Yesu Krisita ladeke coko min (Filipekaw 3:17; 2 
Tesalɔnikɛkaw 3:9; 1 Timote 4:12; Tite 2:7; 1 Piɛrɛ 5:3).  Ka fara a ka sɛnumaya ni a ka 
seereya ɲuman kan, a ka kɛ mɔkɔ ye waati bɛ min bolo ka ka taa lajɛw la ani ka se ka disitiriki 
ɲɛmɔkɔ ka baara dantikɛlenw kɛ. A kana kɛ dannaba kura ye. A ka kɛ dannabaa ye min bɛ 
Egilisi ka dannaya fɔlenw ni Egilisi taabolow faamu. 

c) A bɛ ɲɛnatɔmɔ kɔnsɛyi lajɛ sen fɛ ka baara kɛ san saba (3) kɔnɔ. Ni mɔkɔ kelen ye san kɔnɔntɔn 
(9) sɔrɔ disitiriki ɲɛmɔkɔya la ka tugu ɲɔkɔn na, mɔkɔ kura bɛ ɲɛnatɔmɔ. Ɲɛmɔkɔ kɔrɔ tɛ se ka 
ɲɛnatɔmɔ fɔ san saba (3) ka tɛmɛ. Nka a bɛ se ka kɛ baara jɛkulu dɔn wɛrɛ ɲɛmɔkɔ ye. Ni 
disitiriki ɲɔmɔkɔ kura ye san saba (3) kɛ, disitiriki kɔnsɛyi kurayali sen fɛ, disitiriki ɲɔmɔkɔ 
kɔrɔ tɔkɔ bɛ se ka don wote la tun. 

d) Disitiriki ɲɛmɔkɔ ɲɛnatɔmɔlen kalo sabanan la, a bɛ kɔnsɛyi ka fɛnbontaw ni a ka baara kɛ 
fɛɛrɛw jira disitiriki jamalajɛba fɔlɔ la. 

e) Disitiriki ɲɛmɔkɔ de ye dalaminɛ ye disitiriki Egilisiw ni Kɔnsɛyiba cɛ. Ale de ye dalaminɛ ye 
fana disitiriki Egilisiw ni jɛ wɛrɛw cɛ minnu ka jɛɲɔkɔnya yamaruyala Kɔnsɛyiba fɛ. 

f) Disitiriki ɲɛmɔkɔ de bɛ se ka kɔnsɛyi wele ka lajɛ ni a bɔra lajɛ sun sikilenw na minnu waati bɛ 
siki kɔnsɛyi lajɛ sen fɛ. 

g) Kuma bɛ na kɛ ko minnu kan kɔnsɛyi lajɛ sen fɛ disitiriki ɲɛmɔkɔ bɛ olu dantikɛ jama ye. 
h) Disitiriki ɲɛmɔkɔ bɛ i janto kɔnsɛyi ka lajɛ kɛ koɲuman na. 
i) Ni a bɛ se ka kɛ, hali ni a danna senɲɛ kelen ma san saba kɔnɔ, disitiriki ɲɛmɔkɔ bɛ ta bɔ 

karamɔkɔw bɛɛ kelen kelen ye walisa ka u ka san fɛnbontaw ni u ka fɛɛrɛw ni u ka gɛlɛyaw 
dɔn. 

j) Ni disitiriki ɲɛmɔkɔ tɛ se ka taa bɔ karamɔkɔw bɛɛ ye, karamɔkɔw ka jija ka u ka disitiriki 
ɲɛmɔkɔ ladɔnniya u ka san fɛnbontaw ni u ka baara kɛ fɛɛrɛw ni u ka gɛlɛyaw kun kan. 

Esaie KAMATE

k) Ni gɛlɛya bɛ Egilisi dɔ ni a ka karamɔkɔ cɛ, disitiriki ɲɛmɔkɔ bɛ kɔnsɛyi mɔkɔ dɔw ɲini minnu 
sen tɛ o gɛlɛya la, ka fara a yɛrɛ kan ka taa o ko sɛkɛsɛkɛ. Ni o ko ɲɛnabɔli ka gɛlɛn disitiriki 
ɲɛmɔkɔ fɛ kamasɔrɔ a yɛrɛ wala a somɔkɔ wala a tɛri sen b'a la, a bɛ o baara kalifa mɔkɔ wɛrɛ 
ma. 

l) Ni musaka balilen cuna, disitiriki ɲɛmɔkɔ bɛ se ka yamariya di warimarabaa ma ka wari bɔ kɛsu 
la o kosɔn, o kɔ a bɛ kɔnsɛyi ladɔnniya lajɛ nata la. 

m) Ni disitiriki ka musaka tɛ, hali disitiriki ɲɛmɔkɔ tɛ se ka wari bɔ kɛsu la ni kɔnsɛyi ma 
yamaruya di a ma. 

n) Disitiriki ɲɛmɔkɔ bɛ ladili di disitiriki Egilisiw ma u ka sɔrɔ ko jɛyali ni a tɛmɛ siraw kan. 
Warimarabaa bɛ se ka a dɛmɛ o ko la. 

o) Ni dɛmɛli nana ka bɔ yɔrɔ wɛrɛ disitiriki tɔkɔ la, disitiriki ɲɛmɔkɔ bɛ mɔkɔ dɔw ɲini ka fara a 
yɛrɛ kan ka o ko ɲɛnabɔ. A bɛ kunafoni di kɔnsɛyi ma lajɛ sen fɛ. 

p) Disitiriki ɲɛmɔkɔ bɛ se ka baara kalifa mɔkɔ ma min bɛ se k'a kɛ. 
q) Baara jɛkuluw tɔw ɲɛmɔkɔw bɛ u dantikɛ disitiriki ɲɛmɔkɔ ye. 
r) A bɛ a janto ko latikɛlenw waleyali la Egilisiw bɛɛ fɛ. 
s) Disitiriki ɲɛmɔkɔ bɛ jɛ sɛbɛnnikɛlan fɛ walisa ko minnu bɛ latikɛ lajɛw la u ka olu sɛbɛn ka ci 

Egilisiw ma. 

2. Disitiriki ɲɛmɔkɔ dankan 
a) Ale de ye disitiriki kɔnsɛyi ɲɛmɔkɔ filanan ye. 
b) A ɲɛnatɔmɔ coko ni disitiriki ɲɛmɔkɔ ɲɛnatɔmɔ coko ye kelen ye. A ka kɛ ɲɛjirabaa ni 

ɲɛminɛbaa ɲuman ye dannabaaw ɲɛkɔrɔ, kuma ni kɛwalew ni kanuya ni dannaya ani jɛlenya la, 
walisa dannabaaw ka se ka a ladeke iko ale bɛ Yesu Krisita ladeke coko min (Filipekaw 3:17; 2 
Tesalɔnikɛkaw 3:9; 1 Timote 4:12; Tite 2:7; 1 Piɛrɛ 5:3).  Ka fara a ka sɛnumaya ni a ka 
seereya ɲuman kan, a ka kɛ mɔkɔ ye waati bɛ min bolo ka ka taa lajɛw la ani ka se ka disitiriki 
ka baaraw kɛ. 

c) A bɛ disitiriki ɲɛmɔkɔ dɛmɛ o ka baara la. 
d) Ni fɛn dɔ ye disitiriki ɲɛmɔkɔ bali a ka baara la, ale bɛ a nɔ ta. O de kɔsɔn a ka kan ka kɛ 

disitiriki disitiriki ka fɛnbontaw ni a ka baara kɛ fɛɛrɛw kalama walisa a ka se ka taa ɲɛ ni baara 
ye sani disitiriki ɲɛmɔkɔ ka kɔsɛgi a ka baara la. Ni disitiriki ɲɔmɔkɔ kɔsɛginna, sani a ka baara 
daminɛ, a ni dankan ka ɲɔkɔn ye fɔlɔ walisa o ka i dantikɛ a ye.  

e) Ni disitiriki ɲɛmɔkɔ bɔra disitiriki la sani a ka san saba ka dafa, wala ni fɛn dɔ b'a bali ka to 
ɲɛmɔkɔya la, ɲɛmɔkɔ dankan bɛ a nɔ ta sani kɔnsɛyi ka mɔkɔ ɲɛnatɔmɔ ka bila disitiriki 
ɲɛmɔkɔya la. Ɲɛmɔkɔ kura bɛ taa ɲɛ ni baara ye sani kɔnsɛyi kuraya waati ka se. O kɔ kɔnsɛyi 
bɛ kuraya. 

3. Disitiriki sɛbɛnnikɛlan 
a) Disitiriki sɛbɛnnikɛlan bɛ se ka ɲɛnatɔmɔ karamɔkɔw cɛma wala disitiriki dannabaa wɛrɛw cɛma. 

A ka kɛ ɲɛjirabaa ni ɲɛminɛbaa ɲuman ye dannabaaw ɲɛkɔrɔ, kuma ni kɛwalew ni kanuya ni 

dannaya ani jɛlenya la, walisa dannabaaw ka se ka a ladeke iko ale bɛ Yesu Krisita ladeke coko 
min (Filipekaw 3:17; 2 Tesalɔnikɛkaw 3:9; 1 Timote 4:12; Tite 2:7; 1 Piɛrɛ 5:3). 

b) Disitiriki sɛbɛnnikɛlan bɛ ɲɛnatɔmɔ disitiriki jamalajɛba fɛ ka baara kɛ san saba kɔnɔ. 
c) Disitiriki sɛbɛnnikɛlan bɛ lajɛw kobaw sɛbɛn ka ɲɛ kaye kɔnɔ. Fɛn minnu bɛ sɛbɛn kaye kɔnɔ olu 

dɔw filɛ ni ye : a) lajɛ kɛ yɔrɔ, a don, a kalo, a san; b) mɔkɔ minnu nana lajɛ la : u tɔkɔ ni u bɔ 
yɔrɔ; c) Egilisi minnu mɔkɔ ma na lajɛ la ; d) ko ɲɛnabɔtaw ; e) kuma minnu fɔra lajɛ la, u 
fɔbaaw tɔkɔ bɛ sɛbɛn ; f) ko latikɛlenw jama fɛ ; g) ko minnu ka kan ka ɲɛnabɔ ko fɛ ; h) 
kunafoniw ; i) lajɛ wɛrɛ waati ni a kɛ yɔrɔ. 

d) Lajɛ bannen kɔ, bɛn kɛra ko minnu kan, a bɛ o kɛ a danna sɛbɛn ye ka ci kɔnsɛyi mɔkɔw bɛɛ ma 
ani disitiriki Egilisiw bɛɛ ma. Mɔkɔ tɔkɔ tɛ kɛ o la fɔ ni kuma kɛlen bɛ mɔkɔ dɔ ko la. 

e) A bɛ lajɛ koba sɛbɛnnenw dɔ ci Kɔnsɛyiba ma. 
f) Ni lɛtɛrɛw wala fɛn wɛrɛw ka kan ka sɛbɛn, disitiriki ɲɛmɔkɔ bɛ se ka o kalifa a ma. 

4. Disitiriki warimarabaa 
a) Disitiriki warimarabaa bɛ se ka ɲɛnatɔmɔ karamɔkɔw cɛma wala disitiriki dannabaa wɛrɛw cɛma. 

A ka kɛ ɲɛjirabaa ye dannabaaw ɲɛkɔrɔ, kuma ni kɛwalew ni kanuya ni dannaya ani jɛlenya la, 
walisa dannabaaw ka se ka u ladeke (1 Piɛrɛ 5:3; 1 Timote 3:8-12). A ka kɛ dannamɔkɔ ye (2 
Timote 2:2; 1 Kɔrɛntekaw 4:2). A ka sɔrɔ mɔkɔ ye min bɛ waari baara coko faamu wala min bɛ 
sɔn ka kalan sɔrɔ wari baara kun kan. 

b) Disitiriki warimarabaa bɛ ɲɛnatɔmɔ disitiriki jamalajɛba fɛ san saba baara kosɔn. 
c) A bɛ disitiriki wari maara. 
d) Disitiriki wari don coko ni a bɔ coko jɛyalen ka sɔrɔ kaye kɔnɔ a bolo tuma bɛ. Fɛn minnu ka 

kan ka sɔrɔ kaye kɔnɔ olu dɔw filɛ ninw ye : a) don, kalo, san ; b) wari don coko ni a bɔ coko 
kɛsu la ; c) wari min donna kɛsu la ; d) wari min bɔra kɛsu la ; e) wari min tora kɛsu la. 

e) Ni disitiriki ka kan ka wari ci yɔrɔ wɛrɛ, a bɛ o ko ɲɛnabɔ. 
f) Ni a bɛ miiri ko fɛɛrɛ ɲuman dɔ bɛ ye walisa wari ka don kɛsu la, a bɛ se ka o dajira kɔnsɛyi la. 
g) Disitiriki warimarabaa tɛ se ka wari bɔ a yɛrɛma fɔ ni min latikɛra. 
h) Ni wari ko dɔ ka kan ka ɲɛnabɔ, o ci bɛ se ka kalifa a ma. 
i) Disitiriki warimarabaa bɛ se ka san musaka dantikɛ ka o dajira kɔnsɛyi la san daminɛ la. 
j) Disitiriki warimarabaa ka baara bɛ sɛkɛsɛkɛ senɲɛ saba (3) san kɔnɔ. 
k) Disitiriki warimarabaa b'i janto disitiriki ka minanw na. 

5. Disitiriki warimarabaa dankan 
a) Disitiriki warimarabaa dankan bɛ se ka ɲɛnatɔmɔ karamɔkɔw cɛma wala disitiriki dannabaa 

wɛrɛw cɛma. A ka kɛ ɲɛjirabaa ye dannabaaw ɲɛkɔrɔ, kuma ni kɛwalew ni kanuya ni dannaya 
ani jɛlenya la, walisa dannabaaw ka se ka u ladeke (1 Piɛrɛ 5:3; 1 Timote 3:8-12). A ka kɛ 
dannamɔkɔ ye (2 Timote 2:2; 1 Kɔrɛntekaw 4:2). A ka sɔrɔ mɔkɔ ye min bɛ waari baara coko 
faamu wala min bɛ sɔn ka kalan sɔrɔ wari baara kun kan. 

b) Disitiriki warimarabaa dankan bɛ ɲɛnatɔmɔ disitiriki jamalajɛba fɛ san saba baara kosɔn. 
c) A bɛ disitiriki warimarabaa dɛmɛ. 

d) Ni fɛn dɔ bɛ disitiriki warimarabaa bali ka baara kɛ, disitiriki warimarabaa dankan bɛ a nɔ ta. 

6. Kibaro Duman fɔli ni sabatili baara ɲɛmɔkɔ 
a) A bɛ se ka ɲɛnatɔmɔ karamɔkɔw wala Egilisi mɔkɔ wɛrɛw cɛma. A ka sɔrɔ mɔkɔ ye min jijalen 
bɛ Ala ka baara la ani Kibaro Duman baara ka di min ye. 
b) A bɛ ɲɛnatɔmɔ disitiriki jamalajɛba fɛ san saba (3) baara kɔsɔn. 
c) A bɛ disitiriki karamɔkɔw jija ka Kibaro Duman fɔli ni sabatili baara programuw labɛn. 
d) A bɛ kɔnsɛyi ka fɛnbontaw ni a ka fɛɛrɛw dajira disitiriki kɔnsɛyi la. 
e) Disitiriki karamɔkɔw ye baara min kɛ ani u mako bɛ fɛn minnu na Kibaro Duman fɔli ni sabatili 
baara kosɔn, u bɛ olu fɔ ale ye joona. 
f) Jɛɲɔkɔnya bɛ kɛ ale ni EEPM Kibaro Duman kɔnsɛyi cɛ. 
g) A bɛ se ka Kibaro Duman foli ni sabatili kɛ coko seminɛri dɔw ko dajira disitiriki kɔnsɛyi la. 

7. Disitiriki mosow ka kɔnsɛyi ɲɛmɔkɔ 
a) Disitiriki mosow ka kɔnsɛyi ɲɛmɔkɔ bɛ se ka ɲɛnatɔmɔ karamɔkɔ mosow cɛma wala disitiriki 
dannabaa moso wɛrɛw cɛma. A ka kɛ ɲɛjirabaa ye dannabaaw ɲɛkɔrɔ, kuma ni kɛwalew ni kanuya 
ni dannaya ani jɛlenya la, walisa dannabaaw ka se ka u ladeke (1 Piɛrɛ 5:3; 1 Timote 3:8-12). A ka 
kɛ dannamɔkɔ ye (2 Timote 2:2; 1 Kɔrɛntekaw 4:2). A ka sɔrɔ mɔkɔ ye min jijalen bɛ Ala ka baara 
la ani mosow cɛma baara ka di min ye. 
b) A bɛ ɲɛnatɔmɔ disitiriki mosow fɛ san saba baara kosɔn. 
c) A bɛ kɛ dalaminɛ ye disitiriki mosow ka kɔnsɛyi ni disitiriki kɔnsɛyi cɛ. A bɛ kɛ dalaminɛ ye 
fana disitiriki mosow ka kɔnsɛyi ni EEPM mosow ka Kɔnsɛyiba cɛ. 
d) Disitiriki mosow ka kɔnsɛyi ɲɛmɔkɔ bɛ disitiriki kɔnɔ mosow jija walisa u ka u niyɔrɔ ta u ka 
disitiriki ni Egilisiw kɔnɔ baara la. 
e) Disitiriki mosow ka kɔnsɛyi ɲɛmɔkɔ ni Egilisi lokaliw mosow ɲɛmɔkɔw bɛ lajɛ ka kan kow ni 
Ala kuma kalan jɛkuluw ko ni Kibaro Duman fɔ kow ɲɛnabɔ. 
f) Disitiriki mosow ka kɔnsɛyi ɲɛmɔkɔ bɛ mosow ka san fɛnbontaw ni u ka baara kɛ fɛɛrɛw ni 

musakaw dajira disitiriki kɔnsɛyi la. 

8. Disitiriki Jenɛsi ka kɔnsɛyi ɲɛmɔkɔ 
a) Disitiriki Jenɛsi ka kɔnsɛyi ɲɛmɔkɔ bɛ se ka ɲɛnatɔmɔ karamɔkɔw cɛma wala disitiriki dannabaa 
wɛrɛw cɛma. A ka kɛ ɲɛjirabaa ye dannabaaw ɲɛkɔrɔ, kuma ni kɛwalew ni kanuya ni dannaya ani 
jɛlenya la, walisa dannabaaw ka se ka u ladeke (1 Piɛrɛ 5:3; 1 Timote 3:8-12). A ka kɛ dannamɔkɔ 
ye (2 Timote 2:2; 1 Kɔrɛntekaw 4:2). A ka sɔrɔ mɔkɔ ye min jijalen bɛ Ala ka baara la ani 
kamalenw cɛma baara ka di min ye. 
b) A bɛ ɲɛnatɔmɔ disitiriki Jenɛsi fɛ san saba baara kosɔn. 
c) A bɛ kɛ dalaminɛ ye disitiriki Jenɛsi ka kɔnsɛyi ni disitiriki kɔnsɛyi cɛ. A bɛ kɛ dalaminɛ ye fana 
disitiriki Jenɛsi ka kɔnsɛyi ni EEPM Jenɛsi ka Kɔnsɛyiba cɛ. 
d) Disitiriki Jenɛsi ka kɔnsɛyi ɲɛmɔkɔ bɛ disitiriki kɔnɔ Jenɛsi jija walisa u ka u niyɔrɔ ta u ka 
disitiriki ni Egilisiw kɔnɔ baara la. 

e) A ni Egilisi lokaliw Jenɛsi ɲɛmɔkɔw bɛ lajɛ ka kan kow ni Ala kuma kalan jɛkuluw ko ni 
denmisɛn kalan ko ɲɛnabɔ. 
f) A bɛ Kamalenw ni mpokotikiw ka san fɛnbontaw ni u ka baara kɛ fɛɛrɛw ni musakaw dajira 
disitiriki kɔnsɛyi la. 

EEPM MUSOW KA KƆNSƐYIBA 

I. MOSOW KA KƆNSƐYIBA BAARA KƐ SARIYAW  

1. Mosow ka kɔnsɛyiba ye jama kulu ye min bɛ baara kɛ EEPM kɔnsɛyiba ka yamaruya kɔnɔ. 
EEPM ka baara bolofara dɔ do. 

2. Mosow ka kɔnsɛyiba sigi kunw filɛ ninnu ye: 
- Ka jɛkabaara sabati EEPM mosow ni ɲɔkɔn cɛ 
- Ka mosow dɛmɛ ka u yɛrɛ di Ala ma ka Ala ka baara kɛ 
- Ka nafasɔrɔ baaraw ni warisɔrɔ baaraw kɛ 
- Ka kalan ni labɛnni di mosow ma Ala ko kan ani diɲɛ latikɛ kow kan 
- Ka mosow labɛn, ka u jija Kibaro Duman fɔ ni dannabaa kuraw sabatili la. 

3. Mosow tɔkɔla mɔkɔ bɛ taa EEPM kɔnsɛyiba ka lajɛ la walisa ka mosow ka san baara bolodalenw 
dajira EEPM kɔnsɛyiba la. A bɛ EEPM Kɔnsɛyiba ka fɛtaw lamɛn ni ka olu lase mosow ka 
jɛkulu ma. A bɛ taa kɔnferansiba fana la walisa ka mosow ka dantikɛli kɛ kɔnferansiba la iko 
Jenɛsi ka jɛkulu bɛ a kɛ coko min. 

4. EEPM mosow ka kɔnsɛyiba ye mɔkɔ kɔnɔntɔn (9) ye.  O mɔkɔw filɛ ninnu ye: ɲɛmɔkɔ, ɲɛmɔkɔ 
dankan, sɛbɛnnikɛla, warimarabaa, warimarabaa dankan, ko labɛnbaaw mɔkɔ saba,  Kibaro 
Duman fɔli ni sabatili baara ɲɛmɔkɔ. 

5. EEPM mosow ka kɔnsɛyiba bɛ mɔkɔ dɔw ɲɛnatɔmɔ (cɛw ni mosow) minnu na kɛ ladili kɛlaw 
ye. O ladili kɛlaw tɛ mosow ka kɔnsɛyiba mɔkɔw ye. 

6. San saba o san saba, mosow ka kɔnsɛyiba bɛ kuraya wote sen fɛ. EEPM disitirikiw bɛɛ kelen 
kelen bɛ moso saba ci mosow ka kɔnsɛyiba kurayali lajɛ la. EEPM kɔnsɛyiba mɔkɔ dɔ ka kɛ 
filɛli kɛla ye o lajɛ la. 

7. EEPM mosow ka kɔnsɛyiba bɛ lajɛ siɲɛ fila (2) san o san, nka u bɛ se ka lajɛ balalen wɛrɛw kɛ. 
U bɛ u ka lajɛ ko latikɛlenw sɛbɛn dɔ ci EEPM Kɔnsɛyiba ma. 

8. Ni gwɛlɛya dɔ sera mosow ka kɔnsɛyiba ma u ma se ka min ɲɛnabɔ, u bɛ u sara EEPM 
Kɔnsɛyiba la. 

II. EEPM MOSOW KA KƆNSƐYIBA MƆKƆW NI U KA BAARAW 

1. Mosow ka kɔnsɛyiba ɲɛmɔkɔ 
a) Ale de ye mosow ka kɔnsɛyiba ɲɛmɔkɔ fɔlɔ ye. 
b) A bɛ se ka ɲɛnatɔmɔ karamɔkɔ mosow cɛma wala dannabaa mosow tɔw cɛma. A ka kɛ 

ɲɛjirabaa ni ɲɛminɛbaa ɲuman ye dannabaaw ɲɛkɔrɔ, kuma ni kɛwalew ni kanuya ni 
dannaya ani jɛlenya la, walisa dannabaa mosow ka se ka a ladeke iko ale bɛ Yesu Krisita 
ladeke cogo min (Filipekaw 3:17; 2 Tesalɔnikɛkaw 3:9; 1 Timote 4:12; Tite 2:7; 1 Piɛrɛ 
5:3). A ka kɛ dannamɔkɔ ye (2 Timote 2:2) iko Ala ka kuma b’a fɔ coko min na: “Baara 

kalifalen bɛ minnu ma, a bɛ ɲini olu fɛ ko u bɛɛ kelen kelen ka kɛ dannamɔkɔw ye” (1 
Kɔrɛntekaw 4:2). A ka sɔrɔ ko a jijalen bɛ Ala ka baara la a ka Egilisi kɔnɔ, ko a bɛ waati 
sɔrɔ ka se ka mosow ka kɔnsɛyiba ɲɛmɔkɔ ka baara dantikɛlenw kɛ. A kana kɛ dannabaa 
kura ye. 

c) A bɛ ɲɛnatɔmɔ EEPM disitirikiw bɛɛ ka cidenw fɛ ka baara kɛ san saba kɔnɔ.  
d) A ɲɛnatɔmɔlen kalo naaninan la, a bɛ a ka fɛnbontaw ni a ka baara kɛ fɛɛrɛw jira mosow ka 

kɔnsɛyiba la. 
e) Ale de ye dalaminɛ ye mosow ka kɔnsɛyiba ni EEPM Kɔnsɛyiba cɛ. 
f) A bɛ se ka mosow ka kɔnsɛyiba wele ka lajɛ ni a bɔra lajɛ bolodalenw na minnu waati bɛ 

sigi mosow ka kɔnsɛyiba lajɛ sen fɛ. 
g) Kuma bɛ na kɛ ko minnu kan mosow ka kɔnsɛyiba lajɛ sen fɛ a bɛ olu dantikɛ jama ye. 
h) A bɛ i janto mosow ka kɔnsɛyiba ka lajɛ kɛ koɲuman na. 
i) Ni musaka balalen cuna, mosow ka kɔnsɛyiba ɲɛmɔkɔ ni warimarabaa bɛ o ko ɲɛnabɔ, o kɔ a 

bɛ mosow ka kɔnsɛyiba ladɔnniya lajɛ nata la. 
j) Mosow ka kɔnsɛyiba ɲɛmɔkɔ bɛ se ka baara kalifa mɔkɔ ma min bɛ se k'a kɛ. 
k) Baara jɛkuluw tɔw ɲɛmɔkɔw bɛ u dantikɛ mosow ka kɔnsɛyiba ɲɛmɔkɔ ye. 
l) A bɛ a janto ko latikɛlenw waleyali la mosow cɛma. 
m) Mosow ka kɔnsɛyiba ɲɛmɔkɔ bɛ jɛ sɛbɛnnikɛlan fɛ walisa ko minnu bɛ latikɛ lajɛw la u ka 

olu sɛbɛn ka ci disitirikiw bɛɛ ma. 
n) Mosow ka kɔnsɛyiba ɲɛmɔkɔ man kan ka tɛmɛ san kɔnɔntɔn kan ka tugu ɲɔkɔn na 

ɲɛmɔkɔya la. Ni a kɛra ko a ɲɛnatɔmɔla wote senfɛ senɲɛ saba (san kɔnɔntɔn), a bɛ san 
saba (3) bila sani a ka don kɔnsɛyi la tun. 

2. Mosow ka kɔnsɛyiba ɲɛmɔkɔ dankan 
a) Ale de ye mosow ka kɔnsɛyiba ɲɛmɔkɔ filanan ye. 
b) A ka kɛ ɲɛjirabaa ni ɲɛminɛbaa ɲuman ye dannabaaw ɲɛkɔrɔ, kuma ni kɛwalew ni kanuya ni 

dannaya ani jɛlenya la (Filipekaw 3:17; 2 Tesalɔnikɛkaw 3:9; 1 Timote 4:12; Tite 2:7; 1 
Piɛrɛ 5:3). A ka kɛ dannamɔkɔ ye (2 Timote 2:2 ; 1 Kɔrɛntekaw 4:2). A ka kɛ mɔkɔ ye min 
bɛ waati sɔrɔ ka taa lajɛw la. 

c) A ɲɛnatɔmɔ cogo ni mosow ka kɔnsɛyiba ɲɛmɔkɔ ɲɛnatɔmɔ cogo ye kelen ye. 
d) A bɛ mosow ka kɔnsɛyiba ɲɛmɔkɔ dɛmɛ o ka baara la. 
e) Ni fɛn dɔ ye mosow ka kɔnsɛyiba ɲɛmɔkɔ bali a ka baara la, ale bɛ a nɔ ta. O de kɔsɔn a ka 

kan ka kɛ mosow ka kɔnsɛyiba ɲɛmɔkɔ ka fɛnbontaw ni a ka baara kɛ fɛɛrɛw kalama walisa 
a ka se ka ta ɲɛ ni baara ye sani mosow ka kɔnsɛyiba ɲɛmɔkɔ ka kɔsɛgi a ka baara la. 

f) Ni fɛn dɔ bɛ ɲɛmɔkɔ bali ka to ɲɛmɔkɔya la, ɲɛmɔkɔ dankan bɛ a nɔ ta sani mosow ka 
kɔnsɛyiba ka mɔkɔ ɲɛnatɔmɔ ka bila mosow ka kɔnsɛyiba ɲɛmɔkɔya la.  

3. Sɛbɛnnikɛlan 
a) A ka kɛ ɲɛjirabaa ni ɲɛminɛbaa ɲuman ye dannabaaw ɲɛkɔrɔ, kuma ni kɛwalew ni kanuya ni 

dannaya ani jɛlenya la (Filipekaw 3:17; 2 Tesalɔnikɛkaw 3:9; 1 Timote 4:12; Tite 2:7; 1 

Piɛrɛ 5:3). A ka kɛ dannamɔkɔ ye (2 Timote 2:2 ; 1 Kɔrɛntekaw 4:2). A ka kɛ mɔkɔ ye min 
bɛ waati sɔrɔ ka taa lajɛw la. 

b) A bɛ ɲɛnatɔmɔ EEPM mosow ka cidenw fɛ ka baara kɛ san saba kɔnɔ. 
c) A bɛ lajɛw kobaw sɛbɛn. A bɛ o sɛbɛn dɔw ci EEPM Kɔnsɛyiba ni disitirikiw mosow ka 

kɔnsɛyiw ma. 
d) A ni mosow ka kɔnsɛyiba ɲɛmɔkɔ bɛ jɛ ka lajɛ kobaw sɛbɛn ka ci disitirikiw ma. 
e) Ni lɛtɛrɛw wala fɛn wɛrɛw ka kan ka sɛbɛn, mosow ka kɔnsɛyiba ɲɛmɔkɔ bɛ se ka o kalifa a 

ma. 

4. Warimarabaa 
a) A bɛ ɲɛnatɔmɔ EEPM mosow ka cidenw fɛ san saba baara kosɔn. 
b) A ka kɛ ɲɛjirabaa ni ɲɛminɛbaa ɲuman ye dannabaaw ɲɛkɔrɔ, kuma ni kɛwalew ni kanuya ni 

dannaya ani jɛlenya la (Filipekaw 3:17; 2 Tesalɔnikɛkaw 3:9; 1 Timote 4:12; Tite 2:7; 1 
Piɛrɛ 5:3). A ka kɛ dannamɔkɔ ye (2 Timote 2:2 ; 1 Kɔrɛntekaw 4:2). A ka kɛ mɔkɔ ye min 
bɛ waati sɔrɔ ka taa lajɛw la. 

c) A bɛ mosow ka kɔnsɛyiba wari maara. A ka kɛ dannamɔkɔ ye min bɛ wari ɲɛnabɔ cogo dɔn. 
d) Mosow ka kɔnsɛyiba wari don cogo ni a bɔ cogo jɛyalen ka sɔrɔ a bolo tuma bɛ. 
e) Ni a bɛ miiri ko fɛɛrɛ ɲuman dɔ bɛ ye walisa wari ka do kɛsu la, a bɛ se ka o dajira mosow 

ka kɔnsɛyiba la. 
f) A tɛ se ka wari bɔ a yɛrɛma fɔ ni min latikɛra. 
g) A bɛ san musaka dantikɛ ka o dajira mosow ka kɔnsɛyiba la san daminɛ la. 
h) San o san, mosow ka kɔnsɛyiba bɛ mɔkɔw ɲini ka warikow sɛkɛsɛkɛ. 
i) A b'i janto mosow ka kɔnsɛyiba ka minanw na. 

5. Warimarabaa dankan 
a) A ka kɛ ɲɛjirabaa ni ɲɛminɛbaa ɲuman ye dannabaaw ɲɛkɔrɔ, kuma ni kɛwalew ni kanuya ni 

dannaya ani jɛlenya la (Filipekaw 3:17; 2 Tesalɔnikɛkaw 3:9; 1 Timote 4:12; Tite 2:7; 1 
Piɛrɛ 5:3). A ka kɛ dannamɔkɔ ye (2 Timote 2:2 ; 1 Kɔrɛntekaw 4:2). A ka kɛ mɔkɔ ye min 
bɛ waati sɔrɔ ka taa lajɛw la. 

b) A bɛ ɲɛnatɔmɔ EEPM mosow ka cidenw fɛ san saba baara kosɔn. 
c) A bɛ warimarabaa dɛmɛ warikow ɲɛnabɔli la. 
d) A bɛ se ka ladili di warimarabaa ma wari ko jɛyali kun kan. 

6. Kibaro Duman fɔli ni sabatili baara ɲɛmɔkɔ 
a) A bɛ ɲɛnatɔmɔ EEPM mosow ka cidenw fɛ san saba (3) baara kɔsɔn. 
b) A ka kɛ ɲɛjirabaa ni ɲɛminɛbaa ɲuman ye dannabaaw ɲɛkɔrɔ, kuma ni kɛwalew ni kanuya ni 

dannaya ani jɛlenya la (Filipekaw 3:17; 2 Tesalɔnikɛkaw 3:9; 1 Timote 4:12; Tite 2:7; 1 
Piɛrɛ 5:3). A ka kɛ dannamɔkɔ ye (2 Timote 2:2 ; 1 Kɔrɛntekaw 4:2). A ka kɛ mɔkɔ ye min 
bɛ waati sɔrɔ ka taa lajɛw la. 

c) A bɛ mosow ka kɔnsɛyiba ni EEPM mosow jija ka Kibaro Duman fɔli ni sabatili baara la. 
d) A bɛ a ka fɛn bontaw ni a ka fɛɛrɛw dajira mosow ka kɔnsɛyiba la. 

e) EEPM mosow mako bɛ fɛn minnu ni labɛnni min na Kibaro Duman fɔli ni sabatili baara 
kosɔn, u bɛ olu fɔ ale ye. 

f) A bɛ se ka Kibaro Duman foli ni sabatili kɛ cogo seminɛri dɔw ko dajira mosow ka 
kɔnsɛyiba la.  

g) A bɛ mosow jija kalan  na Egilisiw kɔnɔ. 

7. Ko labɛnbaaw 
a) Ko labɛnbaaw ye mɔkɔ saba ye nka mɔkɔ kelen ye u ɲɛmaa ye. 
b) U bɛ ɲɛnatɔmɔ EEPM mosow ka cidenw fɛ san saba (3) baara kɔsɔn. 
c) U ka kɛ ɲɛjirabaaw, ɲɛminɛbaaw ɲuman ye dannabaaw ɲɛkɔrɔ, kuma ni kɛwalew ni kanuya 

ni dannaya ani jɛlenya la (Filipekaw 3:17; 2 Tesalɔnikɛkaw 3:9; 1 Timote 4:12; Tite 2:7; 1 
Piɛrɛ 5:3). A ka kɛ dannamɔkɔ ye (2 Timote 2:2 ; 1 Kɔrɛntekaw 4:2). A ka kɛ mɔkɔ ye min 
bɛ waati sɔrɔ ka taa lajɛw la. U ka kɛ mɔkɔ sabalilenw ye minnu bɛ mɔkɔ sifan bɛɛ ku. 

d) U bɛ EEPM mosow ka jama lajɛw ko labɛn. 

EEPM JENƐSI KA KƆNSƐYIBA 

Kamalenw ni npokotikiw jɔyɔrɔ ka bon kosɛbɛ jamana kɔnɔ ani Egilisi kɔnɔ. Ka da o kan, 
EEPM bɛ jɔyɔrɔba di Jenɛsi labɛnni ma. EEPM bɛ jɛkulu siki sen kan min bɛ wele EEPM Jenɛsi ka 
kɔnsɛyiba. O ye EEPM ka baara bolofara ye kamalenw ni npokotikiw cɛma. 

I. EEPM Jenɛsi ka kɔnsɛyiba sikikunw 
EEPM Jenɛsi ka kɔnsɛyiba sikira sen kan walisa: 

- ka EEPM Jenɛsi labɛn Ala ka kuma dɔnniya ni adamadenya taabolo wɛrɛw la walisa EEPM 
Jenɛsi ka se k’a jɔyɔrɔ fa Egilisi kɔnɔ ani Mali jamana kɔnɔ. 

- ka Yesu Kirisita ka kelenya ni jɛkabaara sabati EEPM Jenɛsi cɛma. 
- ka EEPM Jenɛsi jija walisa u ka u jɔyɔrɔ fa u ka sikida ni jamana Jenɛsi ka kɛtaw la. 
- ka labɛnni ɲuman ni jijali di EEPM Jenɛsi ma walisa u k’u niyɔrɔ ta Ala ka baara bɛɛ la. 
- ka EEPM Jenɛsi jija Egilisi yiriwali baaraw la. 
- ka Jenɛsi jija ka kan bibilikiw ni Ala ka kuma kalan jɛkuluw labɛn Bamanankan ni Faransikan na. 

EEPM Jenɛsi ka kɔnsɛyiba bɛ lajɛ senɲɛ saba (3) san kɔnɔ. 

II. EEPM Jenɛsi ka kɔnsɛyiba mɔkɔw 
EEPM Jenɛsi ka kɔnsɛyiba ye mɔkɔ kɔnɔntɔn (9) ye: 1) Ɲɛmɔkɔ, 2) Ɲɛmɔkɔ dankan, 3) 

Sɛbɛnnikɛla, 4) Warimarabaa, 5) Warimarabaa dankan (commissaire au compte), 6) Kibaro Duman 
ɲɛmɔkɔ, 7) Seko ni dɔnko ni farikoloɲɛnajɛ ko ɲɛmɔkɔ, 8) Kunnafɔni ni wulikajɔ ko ɲɛmɔkɔ, 9) 
Kalan ko ɲɛmɔkɔ 

III. EEPM Jenɛsi ka kɔnsɛyiba mɔkɔw ni u ka baaraw 

1. Jenɛsi ka kɔnsɛyiba ɲɛmɔkɔ 
a) Ale de ye Jenɛsi ka kɔnsɛyiba ɲɛmɔkɔ fɔlɔ ye. 
b) Jenɛsi ka kɔnsɛyiba ɲɛmɔkɔ ka kɛ ɲɛjirabaa ni ɲɛminɛbaa ɲuman ye dannabaaw ɲɛkɔrɔ, 

kuma ni kɛwalew ni kanuya ni dannaya ani jɛlenya la, walisa Jenɛsi mɔkɔ tɔw ka se ka a 
ladeke iko ale bɛ Yesu Krisita ladeke cogo min (Filipekaw 3:17; 2 Tesalɔnikɛkaw 3:9; 1 
Timote 4:12; Tite 2:7; 1 Piɛrɛ 5:3). A ka kɛ dannamɔkɔ ye (2 Timote 2:2) iko Ala ka kuma 
b’a fɔ coko min na: “Baara kalifalen bɛ minnu ma, a bɛ ɲini olu fɛ ko u bɛɛ kelen kelen ka 
kɛ dannamɔkɔw ye” (1 Kɔrɛntekaw 4:2). A ka sɔrɔ ko a jijalen bɛ Ala ka baara la a ka 
Egilisi kɔnɔ, ko a bɛ waati sɔrɔ ka se ka Jenɛsi ka kɔnsɛyiba ɲɛmɔkɔya baaraw kɛ. A kana 
kɛ dannabaa kura ye. 

c) A bɛ ɲɛnatɔmɔ EEPM disitirikiw bɛɛ ka cidenw fɛ ka baara kɛ san saba (3) kɔnɔ.  
d) A ɲɛnatɔmɔlen kalo naaninan la, a bɛ a ka fɛnbontaw ni a ka baara kɛ fɛɛrɛw jira Jenɛsi ka 

kɔnsɛyiba la. 
e) Ale de ye dalaminɛ ye Jenɛsi ka kɔnsɛyiba ni EEPM Kɔnsɛyiba cɛ. 
f) Ale de ye dalaminɛ ye Jenɛsi ka kɔnsɛyiba ni AGEMPEM ka Jenɛsi biro cɛ  

g) A bɛ se ka Jenɛsi ka kɔnsɛyiba wele lajɛ balalenw na ni a bɔra lajɛ bolodalenw na minnu 
waati bɛ sigi Jenɛsi ka kɔnsɛyiba lajɛ sen fɛ. 

h) Kuma bɛ na kɛ ko minnu kan Jenɛsi ka kɔnsɛyiba lajɛ sen fɛ a bɛ olu dantikɛ jama ye. 
i) A bɛ i janto Jenɛsi ka kɔnsɛyiba ka lajɛ kɛ koɲuman na. 
j) Ni musaka balalen cunna, Jenɛsi ka kɔnsɛyiba ɲɛmɔkɔ ni warimarabaa bɛ o ko ɲɛnabɔ, o kɔ 

a bɛ Jenɛsi ka kɔnsɛyiba ladɔnniya lajɛ nata la. 
k) Jenɛsi ka kɔnsɛyiba ɲɛmɔkɔ bɛ se ka baara kalifa mɔkɔ ma min bɛ se k'a kɛ. 
l) Baara jɛkuluw tɔw ɲɛmɔkɔw bɛ u dantikɛ Jenɛsi ka kɔnsɛyiba ɲɛmɔkɔ ye. 
m) A bɛ a janto ko latikɛlenw waleyali la Jenɛsi cɛma. 
n) Jenɛsi ka kɔnsɛyiba ɲɛmɔkɔ bɛ jɛ sɛbɛnnikɛlan fɛ walisa ko minnu bɛ latikɛ lajɛw la u ka 

olu sɛbɛn ka ci disitirikiw bɛɛ ma. 
o) Jenɛsi ka kɔnsɛyiba ɲɛmɔkɔ man kan ka tɛmɛ san kɔnɔntɔn kan ka tugu ɲɔkɔn na ɲɛmɔkɔya 

la. Ni a kɛra ko a ɲɛnatɔmɔla wote senfɛ senɲɛ saba (san kɔnɔntɔn), a bɛ san saba (3) bila 
sani a ka don kɔnsɛyi la tun. 

2. Jenɛsi ka kɔnsɛyiba ɲɛmɔkɔ dankan 
a) Ale de ye Jenɛsi ka kɔnsɛyiba ɲɛmɔkɔ filanan ye. 
b) A ka kɛ ɲɛjirabaa ni ɲɛminɛbaa ɲuman ye dannabaaw ɲɛkɔrɔ, kuma ni kɛwalew ni kanuya ni 

dannaya ani jɛlenya la (Filipekaw 3:17; 2 Tesalɔnikɛkaw 3:9; 1 Timote 4:12; Tite 2:7; 1 
Piɛrɛ 5:3). A ka kɛ dannamɔkɔ ye (2 Timote 2:2 ; 1 Kɔrɛntekaw 4:2). A ka kɛ mɔkɔ ye min 
bɛ waati sɔrɔ ka taa lajɛw la. 

c) A ɲɛnatɔmɔ cogo ni Jenɛsi ka kɔnsɛyiba ɲɛmɔkɔ ɲɛnatɔmɔ coko ye kelen ye. 
d) A bɛ Jenɛsi ka kɔnsɛyiba ɲɛmɔkɔ dɛmɛ o ka baara la. 
e) Ni fɛn dɔ ye Jenɛsi ka kɔnsɛyiba ɲɛmɔkɔ bali a ka baara la, ale bɛ a nɔ ta. O de kɔsɔn a ka 

kan ka kɛ Jenɛsi ka kɔnsɛyiba ɲɛmɔkɔ ka fɛnbontaw ni a ka baara kɛ fɛɛrɛw kalama walisa 
a ka se ka ta ɲɛ ni baara ye sani Jenɛsi ka kɔnsɛyiba ɲɛmɔkɔ ka kɔsɛgi a ka baara la. 

f) Ni fɛn dɔ bɛ ɲɛmɔkɔ bali ka to ɲɛmɔkɔya la, ɲɛmɔkɔ dankan bɛ a nɔ ta sani Jenɛsi ka 
kɔnsɛyiba kuraya waati ka se.  

3. Sɛbɛnnikɛlan 
a) A ka kɛ ɲɛjirabaa ni ɲɛminɛbaa ɲuman ye dannabaaw ɲɛkɔrɔ, kuma ni kɛwalew ni kanuya ni 

dannaya ani jɛlenya la (Filipekaw 3:17; 2 Tesalɔnikɛkaw 3:9; 1 Timote 4:12; Tite 2:7; 1 
Piɛrɛ 5:3). A ka kɛ dannamɔkɔ ye (2 Timote 2:2 ; 1 Kɔrɛntekaw 4:2). A ka kɛ mɔkɔ ye min 
bɛ waati sɔrɔ ka taa lajɛw la. 

b) A bɛ ɲɛnatɔmɔ EEPM disitirikiw ka cidenw fɛ ka baara kɛ san saba kɔnɔ. 
c) A bɛ lajɛw kobaw sɛbɛn. A bɛ o sɛbɛn dɔw ci EEPM Kɔnsɛyiba ni disitirikiw Jenɛsi ka 

kɔnsɛyiw ma. 
d) A ni Jenɛsi ka kɔnsɛyiba ɲɛmɔkɔ bɛ jɛ ka lajɛ kobaw sɛbɛn ka ci disitirikiw ma. 
e) Ni lɛtɛrɛw wala fɛn wɛrɛw ka kan ka sɛbɛn, Jenɛsi ka kɔnsɛyiba ɲɛmɔkɔ bɛ se ka o kalifa a 

ma. 

4. Warimarabaa 
a) A bɛ ɲɛnatɔmɔ EEPM disitirikiw ka cidenw fɛ san saba baara kosɔn. 
b) A ka kɛ ɲɛjirabaa ni ɲɛminɛbaa ɲuman ye dannabaaw ɲɛkɔrɔ, kuma ni kɛwalew ni kanuya ni 

dannaya ani jɛlenya la (Filipekaw 3:17; 2 Tesalɔnikɛkaw 3:9; 1 Timote 4:12; Tite 2:7; 1 
Piɛrɛ 5:3). A ka kɛ dannamɔkɔ ye (2 Timote 2:2 ; 1 Kɔrɛntekaw 4:2). A ka kɛ mɔkɔ ye min 
bɛ waati sɔrɔ ka taa lajɛw la. A ka kɛ mɔkɔ ye min bɛ wari baara coko faamu. 

c) A bɛ Jenɛsi ka kɔnsɛyiba wari mara. A ka kɛ dannamɔkɔ ye min bɛ wari ɲɛnabɔ cogo dɔn. 
d) Jenɛsi ka kɔnsɛyiba wari don cogo ni a bɔ cogo jɛyalen ka sɔrɔ a bolo tuma bɛɛ. 
e) Ni a bɛ miiri ko fɛɛrɛ ɲuman dɔ bɛ yen walisa wari ka do kɛsu la, a bɛ se ka o dajira Jenɛsi 

ka kɔnsɛyiba la. 
f) A tɛ se ka wari bɔ a yɛrɛma fɔ ni min latikɛra. 
g) A bɛ san musaka dantikɛ ka o dajira Jenɛsi ka kɔnsɛyiba la san daminɛ la. 
h) San o san, Jenɛsi ka kɔnsɛyiba bɛ mɔkɔw ɲini ka warikow sɛkɛsɛkɛ. 
i) A b'i janto Jenɛsi ka kɔnsɛyiba ka minanw na. 

5. Warimarabaa dankan 
a) A ka kɛ ɲɛjirabaa ni ɲɛminɛbaa ɲuman ye dannabaaw ɲɛkɔrɔ, kuma ni kɛwalew ni kanuya ni 

dannaya ani jɛlenya la (Filipekaw 3:17; 2 Tesalɔnikɛkaw 3:9; 1 Timote 4:12; Tite 2:7; 1 
Piɛrɛ 5:3). A ka kɛ dannamɔkɔ ye (2 Timote 2:2 ; 1 Kɔrɛntekaw 4:2). A ka kɛ mɔkɔ ye min 
bɛ waati sɔrɔ ka taa lajɛw la. 

b) A bɛ ɲɛnatɔmɔ EEPM disitirikiw ka cidenw fɛ san saba baara kosɔn. 
c) A bɛ warimarabaa dɛmɛ warikow ɲɛnabɔli la. 
d) A bɛ se ka ladili di warimarabaa ma wari ko jɛyali kun kan. 

6. Kibaro Duman fɔli ni sabatili baara ɲɛmɔkɔ 
a) A bɛ ɲɛnatɔmɔ EEPM disitirikiw ka cidenw fɛ san saba (3) baara kɔsɔn. 
b) A ka kɛ ɲɛjirabaa ni ɲɛminɛbaa ɲuman ye dannabaaw ɲɛkɔrɔ, kuma ni kɛwalew ni kanuya ni 

dannaya ani jɛlenya la (Filipekaw 3:17; 2 Tesalɔnikɛkaw 3:9; 1 Timote 4:12; Tite 2:7; 1 
Piɛrɛ 5:3). A ka kɛ dannamɔkɔ ye (2 Timote 2:2 ; 1 Kɔrɛntekaw 4:2). A ka kɛ mɔkɔ ye min 
bɛ waati sɔrɔ ka taa lajɛw la. 

c) A bɛ Jenɛsi ka kɔnsɛyiba jija ka Kibaro Duman fɔli ni sabatili baara la. 
d) A bɛ a ka fɛn bontaw ni a ka fɛɛrɛw dajira Jenɛsi ka kɔnsɛyiba la. 
e) EEPM Jenɛsi mako bɛ fɛn minnu ni labɛnni min na Kibaro Duman fɔli ni sabatili baara 

kosɔn, u bɛ olu fɔ ale ye. 
f) A bɛ se ka Kibaro Duman foli ni sabatili kɛ cogo seminɛri dɔw ko dajira Jenɛsi ka kɔnsɛyiba 

la.  
g) A bɛ Jenɛsi jija kalan  na Egilisiw kɔnɔ. 

7. Seko ni dɔnko ni farikoloɲɛnajɛ ko ɲɛmɔkɔ 
a) A bɛ ɲɛnatɔmɔ EEPM disitirikiw ka cidenw fɛ san saba (3) baara kɔsɔn. 

c) A ka kɛ ɲɛjirabaa ni ɲɛminɛbaa ɲuman ye dannabaaw ɲɛkɔrɔ, kuma ni kɛwalew ni kanuya ni 
dannaya ani jɛlenya la (Filipekaw 3:17; 2 Tesalɔnikɛkaw 3:9; 1 Timote 4:12; Tite 2:7; 1 Piɛrɛ 
5:3). A ka kɛ dannamɔkɔ ye (2 Timote 2:2 ; 1 Kɔrɛntekaw 4:2). A ka kɛ mɔkɔ ye min bɛ waati 
sɔrɔ ka taa lajɛw la. A ka kɛ mɔkɔ sabalilenw ye min bɛ mɔkɔ sifan bɛɛ ku. 

d) A bɛ EEPM Jenɛsi ka jama lajɛw ko labɛn. 
e) A bɛ i janto seko ni dɔnko ni fɔli ni farikoloɲɛnajɛ yiriwali la Jenɛsi cɛma. 

8. Kunnafɔni ni wulikajɔ ko ɲɛmɔkɔ 
a) A bɛ ɲɛnatɔmɔ EEPM disitirikiw ka cidenw fɛ san saba (3) baara kɔsɔn. 
b) A ka kɛ ɲɛjirabaa ni ɲɛminɛbaa ɲuman ye dannabaaw ɲɛkɔrɔ, kuma ni kɛwalew ni kanuya ni 

dannaya ani jɛlenya la (Filipekaw 3:17; 2 Tesalɔnikɛkaw 3:9; 1 Timote 4:12; Tite 2:7; 1 Piɛrɛ 
5:3). A ka kɛ dannamɔkɔ ye (2 Timote 2:2 ; 1 Kɔrɛntekaw 4:2). A ka kɛ mɔkɔ ye min bɛ waati 
sɔrɔ ka taa lajɛw la. A ka kɛ mɔkɔ sabalilenw ye min bɛ mɔkɔ sifan bɛɛ ku. A ka kɛ mɔkɔ ye 
min don ka di mɔkɔw la, min timina ka di mɔkɔw nɔfɛ. 

c) A bɛ Jenɛsi kunnafoni ko kɛtaw ni u kɛ waatiw la. 
d) A bɛ Jenɛsi jija walisa u bɛɛ ka u sendo Jenɛsi ka baaraw la. 

9. Kalan kow ɲɛmɔkɔ 
a) A bɛ ɲɛnatɔmɔ EEPM disitirikiw ka cidenw fɛ san saba (3) baara kɔsɔn. 
b) A ka kɛ ɲɛjirabaa ni ɲɛminɛbaa ɲuman ye dannabaaw ɲɛkɔrɔ, kuma ni kɛwalew ni kanuya ni 

dannaya ani jɛlenya la (Filipekaw 3:17; 2 Tesalɔnikɛkaw 3:9; 1 Timote 4:12; Tite 2:7; 1 Piɛrɛ 
5:3). A ka kɛ dannamɔkɔ ye (2 Timote 2:2 ; 1 Kɔrɛntekaw 4:2). A ka kɛ mɔkɔ ye min bɛ waati 
sɔrɔ ka taa lajɛw la. 

c) A ka kɛ Ala ka kuma dɔnbaa ŋana ye. 
d) A ka kan k’a dɔn kamalenw ni npokotikiw mako bɛ kalan min na. 
e) A ka se ka Ala ka kuma kalan di mɔkɔ wɛrɛ ma. 
f) A bɛ fɔkafilɛw kɛ Jenɛsi ka kɔnsɛyi ye Jenɛsi ka kalan kuluw ka sɛbɛn kalantaw ko la. 

IV. EEPM Jenɛsi ka kɔnsɛyiba mɔkɔw sukandi sariyaw 
Mɔkɔ min bɛ se ka sukandi ka kɛ EEPM Jenɛsi ka kɔnsɛyiba mɔkɔ ye, o ka nin sariyaw 

dafa: 
1. A ka kɛ mɔkɔ ye min tubilen bɛ san 5 bɔ ani min batisera. 
2. A ka kɛ dannabaa jijalen ye EEPM Egilisi lokali dɔ la. 
3. Sɛrɛya ɲuman ka bɔ a kun kan. 
4. A ka kɛ mɔkɔ kɛnɛ ye walisa a ka se k’a jɔyɔrɔ fa kosɛbɛ. A dafalen ka kɛ hakili yanfan. 
5. A si san hakɛ: san tan ni sekin (18) ka se san binaani (40) ma. 
6. A ka se ka sɛbɛn kalan ani ka sɛbɛnni kɛ. 


